
Efni: Umsögn um frumvarp til nýrra umferðalaga  

 

Strætó fagnar því að unnið sé að bættum umferðarlögum og hvetur til áframhaldandi fagmennsku 

við gerð frumvarpsins þannig að ákvæði, hugtök og útskýringar séu með sem skýrustum hætti. 

Almenningssamgöngum er sífellt gert hærra undir höfði í samfélaginu og því mikilvægt að til sé 

nákvæm og skýr skilgreining á hugtökum þeim tengdum en þannig má auka líkur á bættu 

umferðaöryggi allra.  

Í 3. gr. frumvarpsins, 24. tl. er ekki ljóst við hvað er átt þegar talað er um hópbifreiðar í 

almenningssamgöngum en grundvallarmunur er t.d. á almenningssamgöngum og akstri hópbifreiða í 

afþreyingarskyni. Með auknum forgangi almenningssamgangna er stuðlað að því að fleiri velji sér 

umhverfisvænni ferðamáta til að ferðast með til og frá vinnu, skóla eða til að sinna öðrum erindum. 

Því fleiri sem velja að ferðast með almenningssamgöngum og á annan vistvænan máta má leiða líkum 

að því að lífsgæði fólks verði betri og mengun minnki. Í þessu samhengi er mikilvægt að veita 

almenningssamgöngum eins mikinn forgang og mögulegt er í umferðinni og gera þeim hærra undir 

höfði.  

Þá er mikilvægt að aðgreina almenningssamgöngur frá öðrum almennum akstri hópbifreiða og þar 

telst skilgreiningin á Hópbifreið í almenningsakstri vera alltof óskýr. Í lögum þarf að greina á milli 

almenningssamganga sem reknar eru með almenningshagsmuni að sjónarmiði og aksturs hópbifreiða 

í afþreyingarskyni. 

Í 20. gr. er lagt til að hámarkshraði í undanþágu frá 1. málsl. 1. mgr. sé hækkaður í a.m.k 60 km/klst. 

en ekki 50 km/klst. eins og frumvarpið gerir ráð fyrir. Núverandi aðstæður í akstri hópbifreiða í 

almenningsakstri eru oft á tíðum þannig að ökumenn þeirra eiga í vanda þegar kemur að því að koma 

sér aftur út á akbraut þar sem hraðinn er meiri. Mun þetta t.d. eiga við götur eins og Miklubraut, 

Suðurlandsbraut og Hringbraut í Reykjavík ef af breytingu verður. Mikilvægt er að umferð 

almenningssamgagna sé tryggð í umferðinni og dregið úr hættu þeim tengdum. Reglur þurfa því að 

vera með sem skýrustum hætti þannig að auknar líkur eru á því að almenningur taki tillit og greiði 

fyrir umferð þeirra.  

Í grein 75 er talað um að ekki megi aka almenningsvögnum á vegi þar sem heimilt er að aka hraðar en 

80. Strætó vill vekja athygli á því að með breytingunni verður ekki hægt að tengja Kjalarnes við 

almenningsamgöngukerfið á þann hátt að hægt verði að nota svokallaðan gulan vagn.  

Strætó leggur að heimilt verði að setja setja reiðhjólafestingar framan á strætisvagna og auka þar 

með möguleika almennings á að tengja saman vistvæna ferðamáta, hjól og almenningssamgöngur.Í 



dag er takmarkað pláss í vögnum til að flytja reiðhjól á höfuðborgarsvæðinu og þarf oft að vísa 

hjólreiðafólki frá því að koma í vagninn. Þekkist þetta fyrirkomulag í nokkrum löndum.  

Strætó fagnar því að vægi hópbifreiða í almenningsakstri sé gert hærra undir höfði í lögunum en eins 

og áður hefur verið nefnt má ganga skrefinu lengra og skýra hugtakið enn betur þannig að ekki fari á 

milli mála við hvað er átt. Þannig er þörf á að bæta t.d. við skilgreiningu í 3. gr. laganna þar sem 

almenningssamgöngur væru útskýrðar með skýrum hætti. 

Tryggja þarf að merkingar á sérreinum séu með sem skýrustum hætti og takmarkað sé eins og hægt er 

að blanda saman farartækjum sem ekki eiga samleið.  

Það er von forsvarsmanna Strætó að tekið sé tillit til ofangreindra atriða. 

 

Virðingarfyllst, 

 

Jóhannes Rúnarsson 

Framkvæmdastjóri Strætó. 


